
1. ՀՀ ֆինանսների  նախարարություն
	12.09.2022 թ.

	
	№ 01/11-4/15828-2022

	ՀՀ ֆինանսների նախարարությունն ուսումնասիրել է «Ֆիզիկական կուլտուրայի և սպորտի մասին» օրենքում լրացումներ կատարելու մասին» օրենքի նախագիծը (այսուհետ՝ Նախագիծ) և հայտնում է հետևյալը:  
	Նախագծի 1-ին հոդվածի 1-ին կետով նախատեսվում է  մրցանակային տեղեր գրաված և դրամական մրցանակներ ստացող մարզիկների, մարզիչների ցանկում ավելացնել ռազմական սպորտի միջազգային խորհրդի՝ զինվորականների համաշխարհային խաղերում, զինվորականների աշխարհի առաջնություններում, զինհաշմանդամների համաշխարհային խաղերում և զինհաշմանդամների աշխարհի առաջնություններում մրցանակային տեղեր գրաված մարզիկներին, մարզիչներին:
Վերը նշված փոփոխությունը ենթադրում է ՀՀ պետական բյուջեից լրացուցիչ միջոցների հատկացման անհրաժեշտություն  (ֆինանսական գնահատականը ներկայացված չէ): 
Այդ կապակցությամբ հայտնում ենք, որ ինչպես ՀՀ 2022թ. պետական բյուջեով, այնպես էլ ՀՀ 2023-2025թթ. պետական միջնաժամկետ ծախսերի ծրագրով վերը նշված նպատակով միջոցներ նախատեսված չեն:

	Ընդունվել է:


	

2. ՀՀ պաշտպանության նախարարություն
	23.09.2022 թ.

	
	№ ՊՆ/510/4532-2022

	2022 թվականի սեպտեմբերի 19-ի Ձեր` N 01/31.2/22918-2022 գրությամբ ներկայացված  ««Ֆիզիկական կուլտուրայի և սպորտի մասին» օրենքում լրացումներ կատարելու մասին» օրենքի նախագծի վերաբերյալ դիտողություններ և առաջարկություններ չունենք: 	
	Ինչ վերաբերում է նախագծի առնչությամբ ՀՀ ֆինանսների նախարարության դիտարկմանը,  հայտնում եմ, որ  ռազմական սպորտի միջազգային խորհրդին (CISM) անդամակցում են թվով 142 երկրներ, կառույցի կազմակերպած համաշխարհային խաղերն ու աշխարհի առաջնությունները լավագույն հարթակ են հանդիսանում ՀՀ բանակային ներուժի ցուցադրման, ինչպես նաև ռազմակիրառական մարզաձևերի զարգացման և տարածման համար, որոնցից ավելի քան 10 մարզաձևերով իրականացվող միջոցառումները հանդիսանում են օլիմպիական վարկանիշային առաջնություններ: CISM-ին անդամակցելու ընթացքում ՀՀ ԶՈՒ մարզիկ զինծառայողները վերջին տաս տարում երկու ամառային և մեկ ձմեռային խաղերի ու զինվորականների աշխարհի ութ առաջնություներում ընդհանուր շահել են 41 մեդալներ, որից 7-ը՝ ոսկե, 11-ը՝ արծաթե, 23-ը՝ բրոնզե: Զինվորականների ամառային և ձմեռային խաղերը իրականացվում են չորս տարին մեկ անգամ, իսկ աշխարհի առաջնությունները՝ յուրաքանչյուր տարի:

	Ընդունվել է:

	
3. ՀՀ արդարադատության նախարարություն
	13.10.2022 թ.

	
	№ /27.2/45317-2022

	1. ««Ֆիզիկական կուլտուրայի և սպորտի մասին» օրենքում փոփոխություններ և լրացումներ կատարելու մասին» օրենքի նախագծի  (այսուհետ՝ Նախագիծ) 1-ին հոդվածի «երկու հազար մեկ» բառերն անհրաժեշտ է փոխարինել «2001» թվով՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջները, ինչպես նաև նկատի ունենալով, որ հիշյալ օրենքն ընդունվել է 2001 թվականին, իսկ այն ժամանակ իրավական ակտերում բնույթի մասին նշում չէր կատարվում, ուստի ինկորպորացման հետ կապված խնդիրներից խուսափելու նպատակով «ՀՕ-196-Ն» բառն անհրաժեշտ է փոխարինել «ՀՕ-196» բառով: Միևնույն ժամանակ Նախագծի 1-ին հոդվածի 1-ին մասում՝ «օլիմպիադայում» բառից հետո նշված «,» կետադրական նշանն անհրաժեշտ է հանել և լրացնել «Ռազմական» բառից առաջ:
2. Նախագծի 1-ին հոդվածի մասերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 7-րդ մասի պահանջներին, մասնավորապես՝ հոդվածների և մասերի համարները տեքստից բաժանվում են միջակետերով:

	Ընդունվել է:








Ընդունվել է:

	
4. ՀՀ վարչապետի աշխատակազմ
Ֆինանսատնտեսագիտական վարչություն

	19.10.2022 թ.


	
	№ 02/11.3/35666-2022


	Ներկայացված օրենքի նախագծով առաջարկվում է «ֆիզիկական կուլտուրայի և սպորտի մասին» օրենքում համապատասխան լրացումներ կատարելով՝ Կառավարությանը տալ լիազորություններ ընդունել իրավական ակտեր Ռազմական սպորտի միջազգային խորհրդի՝ զինվորականների համաշխարհային խաղերում, զինվորականների աշխարհի առաջնություններում, զինհաշմանդամների համաշխարհային խաղերում և զինհաշմանդամների աշխարհի առաջնություններում 1-3-րդ տեղերը գրաված մարզիկներին, մարզիչներին և բժիշկներին շնորհվող դրամական մրցանակների չափերի ու շնորհման կարգի, ինչպես նաև օլիմպիական խաղերին նախապատրաստվելու համար մարզիկներին, մարզիչներին, բժիշկներին ու մերսողներին տրամադրվող սպորտային նպաստի վերաբերյալ:
Համաձայն հիմնավորման՝ նախագծի ընդունմամբ ՀՀ պետական բյուջեում ծախսերի ավելացում կամ նվազեցում չի նախատեսվում: Համակարծիք լինելով, որ օրենքի ընդունումը ինքնին ֆինասավորում չի պահանջում՝ այնուամենայնիվ այն ունենալու է ֆինանսական հետևանք, մասնավորապես՝ առաջարկված օրենքով Կառավարությանը տրվող նոր լիազորությունները ենթադրում է իրավական ակտերի ընդունում, որոնք անշուշտ հանգեցնելու են ՀՀ պետական բյուջեի ծախսերի ավելացման: 
Հաշվի առնելով վերոշարադրյալը՝ առաջարկում ենք քննարկել հիմնավորման մեջ կամ առանձին տեղեկանքով կանխատեսվող ֆինանսական գնահատականին և դրա ֆինանսավորման աղբյուրին անդրդարաձ կատարելու հնարավորության հարցը:
	                              Ընդունվել է:



	
5. ՀՀ վարչապետի աշխատակազմ
Իրավաբանական վարչություն
	19.10.2022 թ.


	
	№ 02/11.3/35666-2022


	Նախագծի 1-ին հոդվածի 2-րդ մասով կառավարությանը լիազորություն է վերապահվում հաստատելու՝ օլիմպիական խաղերին նախապատրաստվելու համար (…) նպաստի վերաբերյալ ակտեր, սակայն առաջարկվող ձևակերպումից որոշակիացված չէ թե ինչ ակտերի մասին է խոսքը, մեկանգամյա կիրառման ակտեր են լինելու, թե ենթադրում է համապատասխան կարգի սահմանում: Այս համատեքստում հարկ է նկատի ունենալ նաև «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի պահանջը:

	Ընդունվել է:
Նախագիծը լրամշակվել է:


	
6. ՀՀ վարչապետի աշխատակազմ
Սոցիալական հարցերի վարչություն
	19.10.2022 թ.


	
	№ 02/11.3/35666-2022


	1. Նախագծի փաթեթում ներառված է «Ֆիզիկական կուլտուրայի և սպորտի մասին» օրենքում լրացումներ կատարելու մասին» օրենքը ընդունելու համար օրենսդրական  նախաձեռնությամբ հանդես գալու մասին» ՀՀ կառավարության որոշման նախագիծը, նախագծի հիմնավորումը, ինչպես նաև «Ֆիզիկական կուլտուրայի և սպորտի մասին» օրենքում լրացումներ կատարելու մասին» օրենքի նախագծի հիմնավորումը, մինչդեռ ՀՀ կառավարության 2021 թվականի փետրվարի 25-ի N 252-Լ որոշմամբ հաստատված Կառավարության աշխատակարգի 20-րդ կետի 2-րդ և 5-րդ ենթակետերի համաձայն վարչապետի աշխատակազմ ներկայացվող նախագծի փաթեթում ներառվում է  նախագծի ընդունման մանրամասն հիմնավորումը, օրենքի նախագծի դեպքում՝ նաև օրենքին հավանություն տալու վերաբերյալ Կառավարության որոշման նախագիծը։
2. Նախագծի հիմնավորման մեջ նշվում է, որ նախագիծը բխում է Հայաստանի Հանրապետության կառավարության ծրագրից՝ Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշում, 4.8 կետ, ինչպես նաև «2050. Հայաստանի վերափոխման ռազմավարություն»-ից, մինչդեռ վարչապետի 2021 թվականի նոյեմբերի 26-ի թիվ 02/16.10/40655-2021 հանձնարարականի համաձայն վարչապետի աշխատակազմ իրավական ակտերի նախագծեր ներկայացնելիս հիմնավորման մեջ կապը ռազմավարական փաստաթղթերի (Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ) հետ պետք է  լինի հստակ նկարագրված և հիմնավորված՝ բացառելով ընդհանրական հղումները (միայն փաստաթղթի վերնագրին, բաժնին, մասին կամ կետին հղում կատարելը բավարար չէ)։ 
3. Առաջարկում ենք ֆիզիկական կուլտուրայի և սպորտի բնագավառի ՀՀ պետական բյուջեով նախատեսվող(ված) ծրագրերին առնչվող իրավական ակտերը, որոնց հաստատումը «Ֆիզիկական կուլտուրայի և սպորտի մասին» օրենքով  (այսուհետ՝ օրենք) վերապահված չէ  ՀՀ կառավարությանը,  հաստատել Կրթության, գիտության, մշակույթի և սպորտի նախարարի հրամանով՝ օրենքի  9-րդ հոդվածի «ա» կետի հիմքով։













4.  Առաջարկում ենք նախագծում ներառել օրենքի այն հոդվածում համապատասխան փոփոխություն(ներ) կատարելու վերաբերյալ դրույթ(ներ), որով ՀՀ կառավարության կողմից ՀՀ Ազգային Ժողով ֆիզիկական կուլտուրայի և սպորտի տարեկան ծրագիր ներկայացնելու համար լիազորող նորմ է նախատեսված՝ Սոցիալական նախարարական կոմիտեի 2022 թվականի սեպտեմբերի 27-ի նիստի N ԿԱ/282-2022 Արձանագրության 4-րդ կետի 2-րդ ենթակետով Կրթության, գիտության, մշակույթի և սպորտի նախարարին տրված հանձնարարականին համապատասխան։ 

	                             1. Ընդունվել է:








2.Ընդունվել է:









3.Ընդունվել է:
Համապատասխան լիազորող նորմի առկայությունը «Ֆիզիկական կուլտուրայի և սպորտի մասին» օրենքում ապահովելուց հետո, որը ներկայացված է օրենքի ներկայացվող նախագծում, հիմք ընդունելով «Ֆիզիկական կուլտուրայի և սպորտի մասին» օրենքի 7-րդ հոդվածի «զ» կետը, լիազորությունը ՀՀ կրթության, գիտության, մշակույթի և սպորտի նախարարությանը վերապահելու վերաբերյալ ՀՀ կառավարության որոշման նախագիծը սահմանված կարգով կներկայացվի ՀՀ Վարչապետի աշխատակազմ:
 

4.Ընդունվել է:
Նախագծում կատարվել է համապատասխան փոփոխություն:


	

ՀՀ կառավարության սոցիալական կոմիտե
	
05.12. 2022 թ.


	
	



	Հանձնարարականներ
1. «Ֆիզիկական կուլտուրայի և սպորտի մասին» օրենքի 4-րդ հոդվածում նախատեսել փոփոխություն տարեկան ծրագրերի հետ կապված, սահմանելով, որ տարեկան ծրագրերը հաստատվում են ֆիզիկական կուլտուրայի և սպորտի պետական կառավարման լիազորված մարմնի կողմից:
2. Նախագծում նախատեսել անցումային դրույթներ՝ սահմանելով օրենքից բխող ենթաօրենսդրական իրավական ակտերի ընդունման ժամկետները:
	1 Ընդունվել է:




2Ընդունվել է:




